
இராமநாதபுரம்  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 33°-36°  செல்சியஸ் ஆகவும், குறைந்தபட்ச வெப்பநிலை 23°-25° செல்சியஸ் ஆகவும் பதிவானது. மேலும் மழை பெறப்பட்டது. 
	கடந்தவார வானிலை

(08.08.2024முதல் 12.08.2024)
	அடுத்த ஐந்து நாட்களுக்கான வானிலை முன்னறிவிப்பு –18-08-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஆகஸ்ட் 14, 15, 16 தேதி லேசான மழையும் மற்றும் 17, 18 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 32°-35° செல்சியஸ் ஆகவும், குறைந்தபட்ச வெப்பநிலையானது 23°- 26° செல்சியஸ் ஆகவும் பதிவாகலாம். வானம் மேகமூட்டத்துடன் காணப்படும். மணிக்கு 12 முதல் 18 கி.மீ வேகத்தில், தெற்கு, தென்மேற்கு மற்றும் கிழக்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (16 – 22 ஆகஸ்ட் 2024): 

மழைப்பொழிவு :

16-08-2024 – 22-08-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை விட சற்று கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

16-08-2024 – 22-8-2024: மாவட்டத்தில் அதிகபட்ச வெப்பநிலையானது  பொருத்தமட்டில் பொதுவாக இயல்பை ஒட்டியே காணப்படும். 32° செல்சியஸ் முதல் 36° செல்சியஸ் வரை  இருக்க  வாய்ப்பு

குறைந்தபட்ச வெப்பநிலை :

16-08-2024 – 22-08-2024: மாவட்டத்தில் குறைந்தபட்ச வெப்பநிலையை பொருத்தமட்டில் பொதுவாக இயல்பானது முதல் இயல்பை விட சற்று அதிகரித்து காணப்படும். 24° செல்சியஸ் முதல் 26° செல்சியஸ் வரை இருக்க  வாய்ப்பு.
மாவட்டத்தின் ஒரு சில இடங்களில் ஆகஸ்ட் 18 தேதி கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.

கால்நடை வளர்ப்பு:

மாவட்டத்தின்  ஓரு சில இடங்களில் ஆகஸ்ட் 14   முதல் 18 தேதி வரை இடி மின்னலுடன் கூடிய லேசானது முதல் மிதமான மழை எதிர்பார்க்கப்படுவதால் கால்நடைகளை மின்கம்பம் மற்றும் மரத்தடியில் கட்டுவதை தவிர்;த்து பாதுகாப்பாக கொட்டகைகளில் கட்டி வைக்கவும். 
இடி மின்னலில் இருந்து தங்கள் கால்நடைகளை பாதுகாக்கும் பொருட்டு கழுத்தில் கட்டியுள்ள உலோக மணிகளை  அகற்றிவிடவும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : பருத்தி, நெல், கால்நடை.
பருத்தி: 
பருத்தி சாகுபடிக்கு தயாராகும் விவசாயிகள், நடவிற்கு முன்பாக பருத்தி விதைகளை கொண்டு விதை முலாம் தயாரிப்பது நல்ல பயனை அளிக்கும். 
ஒரு கிலோ விதைக்கு 100 கிராம் அரப்பு இலை, 40 கிராம் டி.ஏ.பி, 15 கிராம் நுண்ணூட்டக் கலவை, 200 கிராம் அசோஸ்பைரில்லம் எடுத்து 500 மில்லி மைதா பசையுடன் கலந்து விதை முலாம் தயார் செய்வதன் மூலம் முளைப்புத்திறன் மற்றும் செடியின் வீரியத்தைக் கூட்டலாம்.
விதைகளை 3 செ.மீ ஆழத்தில் குழிகளில் ஊன்ற வேண்டும்.
நெல்:
மானாவாரி விவசாயிகள் நெல் சாகுபடியை மேற்கொள்ளும் பட்சத்தில் குறுகிய கால மற்றும் வறட்சியை தாங்கி வளரும் TKM 15, ADT 53, Co 53, Co 55 போன்ற ரகங்களை விதைத்து பயன்பெறலாம்.
ஆவணி, புரட்டாசி முதல் தை மாதம் வரை புழுதி விதைப்புக்கு உகந்த பருவம். மானாவாரிக்கு ஏற்ற அண்ணா 4 ரகம், 100 முதல் 105 நாட்கள் வயதுடையது. ஏக்கருக்கு 14.80 குவிண்டால் கிடைக்கும். 
டி.கே.எம் 15 ரகம், 115 முதல் 120 நாட்கள் வயதுடையது, ஏக்கருக்கு 16.80 குவிண்டால் கிடைக்கும். 
வறட்சியை தாங்கி வளரும் பாரம்பரிய ரகங்களான சித்திரகார், கருங்கார், ஜோதிமட்டை ஆகியவை மானாவாரிக்கு ஏற்ற நெல் ரகங்கள் ஆகும்.
கால்நடை:

விவசாயிகள்  தங்கள்  செம்மறி  ஆடுகளை  கோமாரி  நோயிலிருந்து  காப்பாற்ற   தங்களின் ஆடுகளுக்கு   2½   மாத   வயதில்   கோமாரி நோய்க்கான   முதல் தடுப்பூசியையும்   பின்பு ஒவ்வொரு  ஆறு  மாதத்திற்கு  ஒரு  முறை   என   தவறாமல் போட்டுக்  கொள்ள வேண்டும்.
